
АЛАЙ вацра Ялта  шегьер-
да «Вирироссиядин халкьдин
НИИ-дин уьзуьмчивилинни
чехирар гьазурунин «Магарач»
Ран»-дин  чехиррин ва коньяк-
рин «Ялта. Къизилдин грифон-
2016» конкурс кьиле фена.

Конкурсда Кьиблепатан
Дагъустандай Магьарамдхуь-
руьн районди иштиракна.

«Магьарамдхуьруьн рай-
он» МР-дин кьил Фарид Агьме-
дован теклифдалди конкурс-
диз «хуьруьн майишатдин от-
дел» МКУ-дин директор Къа-
зиагьмед Букаров фена.

Конкурсдик «Йисан  хъсан
чехир», «Йисан хъсан коньяк»
ва «Йисан игристый чехир»
номинацияр квай.

Конкурсдин иштиракчийрин
вилик ФГБУН «ВННИИВиВ
«Магарач» Ран»- дин дирек-
тор, академик Анатолий
Авидзбади тебрикдин гаф ра-
хуналди  тагькимарна-    кон-
курсдин жюриди кьиле тухуз-
вай мярекатдиз атанвай   178
устаддин чехирдиз ва коньяк-
диз къимет гуда.

Конкурсдал 59 жуьреба-
жуьре чехирдинни коньякдин
чешнеяр Крымдин предприя-
тийри теклифнавай, 6- Абха-

зия Республикади, 18- Бела-
русь Республикади, 4- Къазах-
станди, 32- Узбекистанди, 8-
Туркменистанди ва 40 жуьре-
ба-жуьре чешне Россиядин
регионрай, гьабурун жергедай
яз 4 чешне Дагъустандай
гъанвай.

Магьарамдхуь -
руьн районди   кон-
курсдин жюридиз че-
хиррин са шумуд жуь-
ре теклифна. Кьилди
къачуртlа, «Мариэт
классик»   ва «Мари-
эт премиум»-  се-
ребро (ООО ОК
«Оазис») чехирар

конкурсдал къизилдин медал-
риз лайихлу хьана.

Конкурсдин жюриди нетижаяр
кьуналди конкурсда гъалиб хьай-
ибуруз Гран при-дин Кубокар,
къизилдин ва буьруьнждин меда-
лар гана.

 

 



       30- июль, 2016- йис.

2

 

сес

1930- ЙИСАН 2- августдиз    Москов-
ский военный округда ученияр физвай
вахтунда сифте яз самолетдай парашют
гваз 12 касдикай ибарат тир   цавун де-
сантди хкадарна. И эксперимент тухунин
мана метлеб, душмандин далу пата ди-
версиядин, разведкадин кlвалахар аву-
нин, акси кьушунрин гьакъиндай коман-
дованиедиз герек  информация
кlватlунин, акси кьушунрин аскерар есир-
да кьунин ва ихьтин маса серенжемар
тухун тир.

Кьиле тухвай экспериментди СССР-
дин Яракьлу Къуватрин командование-
диз цавун десант массовый  къайдада
тешкилун чарасуз тирди  къалурна.

Гьа  чlавалай и югъ, яни   2- август
цавун десантдин кьушунрин (ВДВ)  хайи
югъ яз гьисабзава.

Цавун десантдин сад лагьай подразделение
1931- йисуз  Ленинграддин военный округда
тешкилна. ВДВ Советрин Яракьлу Къуватрин
жергедик кваз амма Кьушунрин кьилдин са
жуьре яз тешкил хьанвай. 1991- йисуз цавун
десантдин Кьушунар (ВДВ) Яракьлу Къуватрин
жергедикай хкудна ва абуруз  кьилдин статус
гана.

ВДВ-дин кьушунри вич тешкил хьайидалай
кьулухъ кьиле фейи вири ягъунра Халхин-Гол-
да, Финрихъ галаз хьайи дяведа,  Ватандин
Чlехи дяведа,  Афгъанистанда, Чечняда ва ма-

 

 

«Самурдин сес» газетдин ва
ООО «Самур» типографиядин ра-
ботникри вичи ВДВ-дин кьушунра
баркаллувилелди  къуллугъ авур,
къуллугъ авур частунин командо-
ваниедин  чухсагъулдин чарчиз
лайихлу хьайи  «Магьарамдхуьруьн
район» Муниципальный райондин
администрациядин кьил, ВДВ-дин
ветеран   АГЬМЕДОВ  Фарид
Загьидиновичаз 2- август цавун
десантдин кьушунрин югъ (ВДВ)
рикlин сидкьидай  мубаракзава.

  Т е б р и к

санра кьетlен викlегьвал аваз иштиракна.
Чи райондайни гзафбуруз ВДВ-да къул-

лугъ авун кьисмет хьана. Абуру вирида  дагъ-
вийриз хас тирвал, баркалладин  ва    чух-
сагъулдин зар алаз чпин буржи кьилиз акъ-
удна. Гзафбурулай диде-бубайриз, военный
комиссариатриз  ВДВ-дин командованиеди-
лай чухсагъулдин чарар хтана. Гзафбур Гьу-
куматдин орденризни медалриз лайихлу хьа-
на. Чна чи районэгьлийриз-десантникриз
чпин профессиональный сувар 2- августдин
югъ  мубаракзава.

РАЙОНДИН школайра акь-
алтзавай несил патриотвилин-
ни ватанпересвилин ва интер-
национальный руьгьдаллаз
тербияламишунин месэлайриз
виликдай хьиз фикир гун зайи-
фарнава. Школада и кIвалах
лап сифте классдилай башла-
мишна 11- класс
акьалтIардалди давамарна
кIанзава.

КIелзавайбуруз патриотви-
линни ватанпересвилин тер-
бия гунин карда аквадай аги-
тациядин такьатри
кьилин роль къугъ-
вазва. И важиблу
месэла фикирда
кьуна школадин
коридоррин, клас-
срин цлариз ши-
килрин монтажар-
ни стендар ягъун
чарасуз я. Патри-
отвилин, ватанпе-
р е с в и л и н
кьетIенвал мадни
хкажун патал шко-
лайра и терефдихъ рекье тун-
вай кьилдин кабинетар
хьанайтIа мадни хъсан жедай.

Школада интернациональ-
ный тербия гунин кардиз илла-
ки артух фикир гана кIанда.
ГьикI лагьайтIа, чи районда
амай районрилай тафаватлу
яз са шумуд миллет яшамиш
жезва. И миллетрин аялар урус
чIала чеб-чпихъ галаз алакъа-
лу ийизва. Ина ам кьвед    ла-
гьай дидедин чIал яз гьисабиз
жеда.

Школадилай къеце пата
тешкилзавай серенжемрини
жегьилар патриотвилинни ва-
танпересвилин, интернацио-
нальный руьгьдаллаз тербия-
ламишуниз куьмек гузва. И жи-
гьетдай школайра спортдин
мярекатар, жуьреба-жуьре
викторинаяр, конкурсар ва
маса серенжемар кьиле тухва-
на кIанда.

Райондин школайра воен-
но-патриотвилин къуллугъди-
кай суьгьбетар авун, цларал

алай фотомонтажрайни стен-
драй Ватандин ЧIехи дяведин
йисара Советрин халкьдин
игитвал, адан Армиядин аскер-
рин баркаллу крар, Афгъанис-
танда  интернациональный
буржи тамамардайла къалурай
гьунаррикай суьгьбетар авуни
еке роль къугъвазва.

Гила чун къенин йикъан са
тIазвай месэладал акъвазин.
Ара-бир  хуьруьн  куьчедал
гьалтай  ч Iехи  классра
кIелзавай аялривай за чи та-

рихдай хабарар кьада. Сталин
вуж тир, Дуьньядин кьвед ла-
гьай дяве мус башламишна,
Ватандин ЧIехи дяве мус баш-
ламиш хьана ва куьтягь мус
хьана, Суворов, Кутузов, Баг-
ратион, Жуков, Рокоссовский,
Конев, Василевский вужар тир,
Гагарин вуж тир ва ихьтин маса
суалар. Лугьун хьи, гьич 50
процентдивайни и суалриз
дуьз жавабар гуз хьанач. Им
чаз айиб я. И тахсирар са ма-
лимрин хиве туна кIандач. Еке
тахсир диде-бубайрин хивени
ава .  Вучиз  диде-бубади
кIвализ хтай  аялдин чирвилер
ахтармишзавач? ЧIехи жезвай
аял савадлу хьун патал диде-
буба малимдихъ галаз сигъ
алакъада хьана кIанда. Аял
тербияламишун са малимдин
хиве туна вич патахъай тама-
шиз ацукьна кIандач. Аялдиз
сифтени-сифте вичин хайи ди-
дед чIал, ахпа урус чIал ва Ва-
тандин тарих хъсандиз чир
хьана кIанда.

ЦIийихуьруьн СОШ-дин ди-
ректор Н. Набиева къейд авур-
вал, жегьил несил патриотви-
лин, ватанпересвилин ва ин-
тернациональный руьгьдал-
лаз тербияламишунин
кIвалахда чIехи урус халкьдин
роль къалурунихъ еке метлеб
ава. Гьавиляй тарсара,  тухуз-
вай суьгьбетрин вахтунда ма-
лимри Советрин властдин
сифте йисара Дагъустанда,
гьакI чи районда урус халкьдин
куьмекдалди хьанвай кьван

дегишвилерикай
лагьана кIанда.
Имани чи тарих я.
Урус чIала гьакI чи
халкьар сад-са-
дахъ галаз алакъа-
лу ийизва. Амай
хуьрерилай тафа-
ватлу яз
ЦIийихуьре са шу-
муд миллет яша-
миш жезва. Рутул-
рин, азербайжан-
рин, лезгийрин

аялар урус чIала сад-садахъ
галаз алакъалу ийизва. Ина ам
кьвед лагьай дидедин чIал яз
гьисабзава.

Школайра малимри, аял-
рин  диде-бубайри  сигъ
алакъада  аваз   мукьвал-
мукьвал аялрихъ галаз  ди-
дед чIалай, урус чIалай, та-
рихдай, патриотвилин, ва-
танпересвилин ва интерна-
циональный руьгь хкажунихъ
рекье тунвай   жуьреба-жуь-
ре конкурсар, къугъунар ва
маса мярекатар тешкилна
кIанда. Ихьтин серенжемри
аялдин савадлувал мягьке-
марда,   патриотвилинни ва-
танпересвилин руьгь хкажда.

Заз  къвезвай  ц Iийи
кIелунин йисалай райондин
управлениедин образовани-
еди школайра патриотвилин-
ни ватанпересвилин ва ин-
тернациональный руьгьдин
роль герек дережадиз акъуд-
дайдахъ умуд кутаз кIанзава.

              Р. МУРАДАЛИЕВ.

ЭХИРИМЖИ ВАХТАРА югъ арадай физ чав мехъерин тек-
лифдин чарар агакьзава. Гьелбетда гатун варцарин вах-
тунда шадвилерин мярекатар агалтзаватlани, мехъер ла-
гьайла гьам чlехида, гьам гъвечlида шадвал ийизва. Амма
эхиримжи вахтара мехъерарзавайбурун кьадардихъ галаз
чара жезвайбурун кьадарни артух жезва. Идан гьакъиндай
чи корреспондент Афисат Айдемирова райондин ЗАГС –
дин отделдин начальник Тахмина Гьуьсейновадихъ галаз
гуьруьшмиш хьана ва алай вахтунда районда эвленмиш
хьунин месэлаяр гьи гьалда аватlа хабар кьуна.

-Тахмина Абдулвагьабов-
на, алай йисан сад лагьай
паюна гьикьван некягьар
регистрация авунва ва чара
хьайибурун кьадар гьикьван
я?

- 2016 – йисан сад лагьай
паюнин делилар 2015- йисан
делилрив гекъигайла, мехъер-
завайбурун кьадар тlимил ва
чара жезвайбурун кьадар ар-
тух хьанва. Им гьелбетда рехъ
гуз жедай кlвалах туш. 2015-
йисалай алай йисуз чара жез-
вайбурун кьадар  пуд процен-
тдин агъуз хьанватlани гьеле-
лиг чавай вилик пад кьаз жез-
вач. Алай вахтунда 140 касди
сифте яз ва 23 касди тикрар
яз мехъерарнава. Санлай къа-
чурла алай йисуз  163 кас эв-
ленмиш хьанва. 2015 -йисуз
эвленмиш хьайибурун кьадар
181 кас тир. Чара хьайибурун
кьадар алатай йисуз 53,6 про-
цент тиртlа алай йисуз 50,3
хьанва. Алай йисан гатун вар-
цара гзаф мехъерар ава, йи-
сан эхирдай нетижаяр кьурла
чавай авай гьалариз дуьзгуьн
къимет гуз жеда. Гьелелиг ра-
зивал ийидай гьалар авач.

-И кардин вилик пад кьун
патал куьне гьихьтин серен-
жемар кьабулзава?

- Чи патав атай жегьилрихъ
галаз санал, гьардахъ галаз
кьилди ачухдиз суьгьбетарза-
ва. Чара хьунин себебар чир-
зава, са бязи дуьшуьшра чна
абур дуьз рекьел хкизва, фи-

кир дегишарзава. Атанамазди
чара ийизвач, фикирдай вахт
гузва. Гзаф дуьшуьра вахт ган-
вай жегьилри чпин фикир деги-
шарзава.

-Тахмина Абдулвагьабов-
на, чара хьунин себебар
гьихьтинбур жезва, куь патав
къвезвай жегьилри вуч   лу-
гьузва?

- Чи делилрай аквазвайвал,
гзафни-гзаф вад йисалай кlуьд
йисалди яшамиш хьайибур чара
жезва. Сад, кьвед, пуд йисуз
яшамиш хьайибурун 17 процент
ва 3,5 процент эвленмиш хьана
йис жедалди чара жезвайбур я.
Хабар кьур 40 процентди эвлен-
миш хьунин месэлайра  тади
къачуни, мукьва-кьилийрин па-
тай манийвал авуни ихьтин не-
тижайрихъ гъанвайди лагьана.
Эхиримжи вахтара социальный
сетар себеб яз гзаф хизанар
чкlизва. Психологри фикирза-
вайвал, социальный сетар иш-
лемишзавайбурун кьадар артух

хьуни анжах чlуру патахъ таъ-
сирзава. Икьван хизанар чара
жезвай чкада обществодин
хушбахтлувални хаталувилик
акатзава. Аламат жезвай кар
ам я хьи,  къад йисуз хизанда
яшамиш хьайидалай гуьгъуь-
низ чара жезвайбурун кьадар
13 процентдив агакьнава. Ви-
ликдай  тухумдин вилик – кьи-
лик квай чlехибуруз яб гана,
гьабуру кьабулай меслятдал
рази жедай. Гила гзаф дуьшуь-
шра чlехибур чеб себеб яз хи-
занар чкlизва. «Зи аял квез
кlвалахар ийиз,цуриз физ, мал
– къарадиз килигиз ганвайд
туш. Ада к lвале ихьтин
кlвалахар авурди туш» - лагь-
ана аялни  гуьгъуьна туна ху-
тахзавайбурни ава. Нетижада
къал-макъал, арадал аялар
алаз хьайитlа кьве патани аял-
ралди кьисас вахчузва.

-Куьне гьикl фикирзава,
эвленмиш жезвайбурун
яшди и карда гьихьтин роль
къугъвазва?

- Алай вахтунда эвленмиш
жезвайбур вири яш тамам
хьанвайбур я. Гьайиф жезвай
кlвалах ам я хьи, вири четин-
вилер алатна, аяларни хьана,
хизан арадиз атайла гьам
чукlурун я. Чун сифте нубатда
ЗАГС- дин работникар эвлен-
миш жезвайбурун кьадар арту-
харунал машгъул я. Ара гуз
чlехи классра кlелзавай аял-
рихъ галаз гуьруьшар кьиле
тухуз,  чара жез къвезвай же-
гьилрихъ, абурун диде-бубай-
рихъ галаз гьар жуьре суьгьбе-
тар ийиз, фагьум-фикир ийи-
дай вахт гуз арадал атай хъсан
кlвалахар хуьз алахъзава. И
карда са чи къуват бес жезвач,
агьалияр чебни чалишмиш
хьана кlанда.

-Тахмина Абдулвагьабов-
на, суьгьбет авунай   чух-
сагъул.

  РАЗИВАЛ ИЙИЗ ЖЕДАЧ
ИНТЕРВЬЮ

ПРОКУРАТУРОЙ Магарам-
кентского района проведена
проверка исполнения феде-
рального законодательства о
противодействии террористи-
ческой и экстремистской дея-
тельности в связи с размеще-
нием в информационно-теле-
коммуникационной сети «Ин-
тернет» на сайте
www.youtube.com, предостав-
ляющего услуги видеохостин-
га, на котором размещена
ссылка на видеоматериал под
названием «Обращение к му-
сульманам Дербента».

В ходе прокурорской про-
верки установлено, что в мате-

риале имеются публичные выс-
казывания, содержащие побуж-
дения к осуществлению экстре-
мистской и террористической
деятельности, а также содер-
жатся публичные высказыва-
ния, направленные на пропаган-
ду терроризма, признание тер-
рористической деятельности
правильной, нуждающейся в
поддержке. Собрано достаточ-
но данных, указывающих на
признаки преступлений, предус-
мотренных частью 2 статьи
205.2. УК РФ (публичные призы-
вы к осуществлению террорис-
тической деятельности или пуб-
личное оправдание террориз-

ма, совершенные с использо-
ванием средств массовой ин-
формации) и частью 2 статьи
280 УК РФ (публичные призы-
вы к осуществлению экстреми-
стской деятельности, совер-
шенные с использованием
сети "Интернет").

Постановлением прокуро-
ра района от 22.07.2016 мате-
риалы проверки направлены в
СО УФСБ России по Респуб-
лике Дагестан для решения
вопроса об уголовном пресле-
довании.

             М. КАЗИАХМЕДОВ,
                  прокурор района,
старший советник юстиции.

  ПРОКУРОРСКОЙ  ПРОВЕРКОЙ  УСТАНОВЛЕНО
В ПРОКУРАТУРЕ РАЙОНА

ОБЪЯВЛЕНИЕ
  о проведении публичных слушаний

Муниципальное казенное уч-
реждение «Отдел строительства,
архитектуры и ЖКХ» МР «Мага-
рамкентский район» сообщает о
проведении публичных слушаний
по обсуждению вопроса предос-
тавления разрешения на условно
разрешенный вид использования
следующих земельных участков:

1. Изменение вида разрешен-
ного использования земельного
участка с кадастровым номером
05:10:000005: 1482, общей пло-
щадью 1500 кв.м, расположенно-
го по адресу: Республика Дагес-
тан, Магарамкентский район, с.
Тагиркент-Казмаляр, принадле-
жащего на праве собственности
Вагабову Замиру Ягияевичу, кате-
гория земель «земли населенных
пунктов», с разрешенного исполь-
зования «для  ведения личного
подсобного хозяйства», на «для
осуществления хозяйственной
деятельности, связанной с разве-
дением и (или) содержанием, вы-
ращиванием объектов рыбовод-
ства (аквакультуры); размещение
зданий, сооружений, оборудова-
ния, необходимых для осуществ-
ления рыбоводства (аквакульту-
ры)».

Публичные слушания состоят-
ся в 14 часов 00 мин. 10 августа
2016 г. по адресу: Республика Да-

гестан, Магарамкентский район, с.
Тагиркент-Казмаляр,  здание адми-
нистрации сельского поселения
«Тагиркент-Казмалярский».

2. Изменение вида разрешен-
ного использования земельного
участка с кадастровым номером
05:10:000022: 754, общей площа-
дью 600 кв.м, расположенного по
адресу: Республика Дагестан, Ма-
гарамкентский район, с. Хорель,
принадлежащего на праве соб-
ственности Гаджиахмедову Загид-
дину Шайдаевичу, категория зе-
мель «земли населенных пунктов»,
с разрешенного использования
«для  ведения личного подсобного
хозяйства», на «для размещения
объектов торговли, общественного
питания и бытового обслужива-
ния».

Публичные слушания состоят-
ся в 14  часов 00 мин. 10 августа
2016 г. по адресу: Республика Да-
гестан, Магарамкентский район, с.
Кирка,  здание администрации
сельского поселения «сельсовет
Киркинский».

3. Изменение вида разрешен-
ного использования земельного
участка с кадастровым номером
05:10:000003: 0842, общей площа-
дью 4000 кв.м, расположенного по
адресу: Республика Дагестан, Ма-
гарамкентский район, с. Самур,

принадлежащего на праве соб-
ственности Умаровой Асе Мага-
медагаевне, категория земель
«земли населенных пунктов», с
разрешенного использования
«для строительства базы строи-
тельных материалов», на «для
ведения личного подсобного хо-
зяйства».

Публичные слушания состо-
ятся в 14 часов 00 мин. 10 авгус-
та   2016 г. по адресу: Республика
Дагестан, Магарамкентский рай-
он, с. Самур,  здание админист-
рации сельского поселения «село
Самур».

С полной информацией по
указанным вопросам можно озна-
комиться в МКУ «Отдел строи-
тельства, архитектуры и ЖКХ»
МР «Магарамкентский район» по
тел.:/факс 55-18-00; 55-18-01, а
также на официальном сайте му-
ниципального района «Магарам-
кентский район» в сети Интернет:
adminmr.ru.

Письменные рекомендации и
предложения по вопросам пуб-
личных слушаний принимаются
по адресу: Республика Дагестан,
Магарамкентский район, с. Мага-
рамкент, ул. Гагарина, д.2.

МКУ «Отдел строительства,
            архитектуры и ЖКХ»
          МР «Магарамкентский
                                    район».

http://www.youtube.com

  РОССЕЛЬХОЗНАДЗОР  СООБЩАЕТ:
 СОСНОВАЯ  СТВОЛОВАЯ  НЕМАТОДАУГРОЗА
                               ДЛЯ  ЛЕСА!
  С  УВЕЛИЧЕНИЕМ  товаро-

оборота  между  странами  по-
вышается  и  риск  заноса  опас-
ных  вредителей  и   возбудите-
лей  болезней  растений. Воз-
никают  многочисленные   про-
блемы  карантинного   порядка,
вызванные  боязнью госу-
дарств-  импортеров     россий-
ской   древесины  завести  к
себе   опасных, но  пока  отсут-
ствующих  на  их  территории,
вредителей  леса  и  лесомате-
риалов, Все  импортеры     рос-
сийской   лесопродукции выд-
вигают  к  ней самые  строгие
карантинные   требования. При
этом  наиболее  часто   требо-
вания  выставляются по  ство-
ловым  вредителям  и  по  со-
сновой  столовой    нематоде.
В  случае   ее  обнаружения  в
России  последствия  для  ле-
соторговли  могут  быть  весь-
ма   печальными.

  Сосновая  стволовая  нема-
тода-  это   микроскопический
червь,  являющийся   опасней-
шим  патогенном  хвойных  по-
род  и  способным  вызвать
массовое  увядание  и  гибель
деревьев. Проникая  внутрь
древесины,  нематоды быстро
размножаются  и  расселяются
по  всему  дереву. Попадая  в
систему сосудов  дерева,  не-

матоды  блокируют  подъем  со-
ков  к  частям  дерева,это  вызы-
вает  пожелтение  хвои, отмира-
ние  ветвей  в  стволов,

    Основным  опасными   пе-
реносчиками  сосновой  стволо-
вой  нематоды  являются  жуки
усачи. Размножаясь  и  выводя
потомство,  усачи  заселяют  ос-
лабленные,  отмирающие  и уже
отмершие  деревья  хвойных  по-
род.

Они  являются  техническими
вредителями  древесины,  по-
вреждающими  неокоренные  ле-
соматериалы  хвойных  пород  во
время  заготовки, хранения  и
транспортировки.

  Как  показывает  практика,
большое  количество  вредите-
лей  распространяется   по миру
с  упаковочным  материалом.
Именно  с  деревянной  упаков-
кой  происходит занесение  с
территории  одних  стран  в дру-
гие  этих  вредных  организмов.

     В  связи  с  этим,  при  меж-
дународных перевозках  увели-
чивается  риск  переноса  и  рас-
пространения  опасных  вреди-
телей  древесины  с  лесопродук-
цией   и  древесными упаковоч-
ными  материалами.  Управление
Россельхознадзора   по  Респуб-
лике  Дагестан  в  пунктах  про-
пуска  на  Дагестанском  участке

государственной  границы  РФ
усилил  контроль  за  ввозом
древесно-  упаковочных  мате-
риалов  и  лесопродукцией.

 Учитывая  важность   про-
блемы  сохранения  российс-
ких  лесов,  специалистами
отдела   фитосанитарного
надзора  Управления Рос-
сельхознадзора  по  Респуб-
лике  Дагестан  ежегодно  про-
водятся   обследования  ле-
сонасаждений   на  наличие
опасных  карантинных  вреди-
телей,  досматривается  по-
ступающая  лесопродукция
хвойных  пород,  проводится
инспекция  древесных  упако-
вочных материалов. Как  по-
казывает  мировой  опыт,  го-
раздо  легче  и  дешевле  пре-
дотвратить  проникновение
вредоносного  организма,  не-
жели  потом  ликвидировать
очаг. Стоит   отметить,что
своевременные  контрольные
мероприятия  позволяют  не
только предупредить  и не
допустить  проникновения  и
распространения  карантин-
ных   вредителей,  но  и  пред-
видеть   развитие  ситуации
в  дальнейшем.

                       Управление
         Россельхознадзора
                                по  РД.

Больницадиз кьил ханвай са дишегьли гъи-
да. Медсестради анкета ацlурзава.

-Фамилия гьикl я?
-Мамедова.
-Тlвар вуж я?
-Фатlимат.
-Гъуьлуьк квайди яни?
-Зи кьил, чан духтур, гъуьлуь ханвайди

туш, зун авариядик акатнавайди я..
                             *     *     *
Директордин яхцlурни цlуд йис тамам хьун

адан патарив гвай ксари акьван къизгъиндиз

къейдна хьи, межлис квелди куьтягь хьанайтlа
юбилярдивай экуьнахъ рикlел кьванни хкиз хьа-
нач. Гьакl ятlани, кlвалахал атайла ада, адет
хьанвайвал, вичин гъилик кlвалахзавайбурун чи-
нар куз башламишна:

-Сенфиз,- хъел кваз башламишна директор-
ди абурукай садахъ элкъвена,- карханадин гьа-
ятдай вуна тачкада аваз са вуч ятlани акъуд-
завайдан гьакъиндай захъ хабар агакьна!

-Дуьз я, акъудна,- кьил хура туна ада. -Куь
шофер акьван пиян хьанвай хьи, зун Куьн кlвализ
кьилди хутахуниз мажбур хьана. Тачкада аваз...

Са тlимил хъвер кваз

КАСПИЙ  гьуьл  кьадар-
далай артух завал, гьеле
алимримривай, океанолог-
ривай ахтармишна куьтягьиз
тахьанвай гьуьл я. Са бязи-
буру адаз вирни лугьузва.
Адаз вир лугьунин себеб
Каспий гьуьлуьн я океандихъ
галаз, я маса гьуьлуьхъ га-
лаз  са  алакъани
авач. Каспий гьуь-
луьн завалвал чи-
рун патал адан де-
ринвал ахтармишна
кlанзава. Амма гье-
ле и кар ийиз хьан-
вач. РФ-дин Прези-
дентдин  буйругъ-
далди ахтармишу-
нар акъвазарнава.
Каспий гьуьлуьхъ
маса гьич са океан-
дихъ, гьуьлуьхъ, ви-
рихъ авачир хьтин
кьетlенвал ава. Кас-
пий гьуьлел  кьве
лепе жеда. Са лепе гьуьлуьн
юкьвай къерехдиз яда, адан
гуьгъуьнал алаз  тадиз къе-
рехдай  т lуз  мад  са  лепе
фида. И кьве лепедин хура
гьатай  инсан пара     дуь-
шуьшра гьуьлуьхъ ялда.

Чаз  и  к lвалах  гьуьлел
чуьхуьнагар ийизвай инсан-
рин кьилел къвезвай кьван

дуьшуьшрай ачухдиз аквазва.
Гьаламатдин кlвалах ам я хьи,
анал чуьхуьнагар ийиз физвай
са  бязи  инсанри гьуьлуьк
экеч lдалди  квекай  фикир
ийизватlа. Яраб абуруз анал
жезвай  кьван  пашман
кlвалахрикай ван жезвачтlа?
Жезва. Амма вучиз ятlани гзаф-

буруз мукъаятвал хуьнин     се-
ренжемар кьабулун, заз чиз,
артухан кар хьиз ава.

Гила чун эхиримжи кьве йи-
сан делилриз тамашин. 2014-
йисуз Приморск гьуьлел 14 кас
телеф хьана. 2015- йисуз те-
леф хьайибурун кьадар 10 дав
агакьна. Алай йисан 20- июлдиз
мукъаятвал хуьн тавунин нети-

МУКЪАЯТВАЛ ВИРИДА ХВЕНА КIАНДА
жа яз, Кайтагский райондин
Маджалис хуьряй Приморск-
диз ял ягъиз гьуьлел атай
1995- йисуз дидедиз хьайи С.
Дадашева  телеф  хьана .
Гьуьлуь ихьтин жегьил чанар
телеф ийидайла, гьелбетда,
чаз виридаз гьайиф жезва.

Диде-бубаяр чпин аялар-
ни галаз ял ягъиз,
чуьхуьнагар ийиз
гьуьлерал физва.
Абуру чпихъ галаз
гъайи аялрал гуьз-
чивал  тухузвач .
Жегьилар хьайитlа
гьуьлуьн къерех-
дал тlуьн-хъун ийиз
ацукьзава .  Ахпа
пиян гьалда аваз
чуьхуьнагар ийиз
гьуьлуьз гьахьзава.
Чуьхуьнагар авун
къадагъа авунвай
чкайриз физва, гьа
ихьтин  вахтунда

бедбахтвилин дуьшуьшар
арадал къвезва.

Тlалабзава диде-бубайри-
вай, жегьилривай мукъаят-
вал хуьн, къадагъа авунвай
чкайриз  чуьхуьнагар ийиз
фин тавун. Мукъаятсузвили
уьмуьрлух рикlелай тефидай
дуьшуьшар гъида.

             Р. МУРАДАЛИЕВ.

ДУЬНЬЯДИН МУЬЖУЬД ЛАГЬАЙ ГЬАЛАМАТ

КВЕЗ шикилдай аквазвай
суьрет тахминан 2000 йис
идалай вилик Филиппинрал
Ифугао дагъда инсанрин
гъилералди гьазурнавай
гурарин кlалубдин дуьгуьдин
Банауэ террасаяр я. И
терассайри 10,360 квадратный
километр майдан кьазва.
Чкадин халкьари ана исятдани
дуьгуь гьасилзава.
Филиппинвийри и чка

дуьньядин муьжуьд лагьай
гьаламат яз гьисабзава.

ФУТБОЛ - 2016

ДАГЪУСТАНДИН чемпионатда футболдин командайрин
арада  сад лагьай чка  патал кьиле физвай   къугъунрин ка-
лендарда  къалурнавайвал, 9- турда 22- июлдиз «Лекиди» ви-
чин стадиондал  Кьасумхуьруьн «Ашага-Стал» команда кьа-
булна.

И юкъуз стадиондал кlватl хьанвай тамашачийри къугъун
чи футболистар патал кьезилди жедайди хьиз гьисабзавай.
Мумкин тир, гьакl  хьунни. Амма къугъун башламишайла им
ягъалмиш фикир тирди мугьманрин къугъуни субутна.

Къугъун кьве патайни къизгъин гьужумар аваз  кьиле фена.
Ятlани, матч чи футболистрин къугъунин артуханвал аваз
акьалтlна. 7:3 гьисабдалди «Леки» гъалиб хьана. Ибурукай пуд
туп чи Командадин ва вири первенстводин бомбардир Тофик
Къадимова яна.

Алай вахтунда «Леки» 9- турдилай гуьгъуьниз  23 очко  къа-
занмишуналди турнирдин таблицада 1- чкадал ала. Нубатдин
10- турдин  къугъун алай  гьафтедин хемис юкъуз,  28- июлдиз
Хасавюрт шегьерда ФК «Хасавюрт» командадихъ галаз кьиле
фида. 11- турда 7- августдиз «Лекиди» вичин стадиондал Ки-
зилюрт шегьердин «Автомобилист»  команда кьабулда.

Тlалабзава футболдал рикl алай вири районэгьлийривай
7- августдиз «Леки» стадиондал атана чи командадин тереф
хуьн.

                                                                  Р. МУРАДАЛИЕВ.

 ХИЙИР ДУЬА
    ИЙИЗВА

 ГЬАР ЙИСУЗ пак Рамазандин варз
акьалтIунин лишан яз,  кьунвай сивер
ачухайдалай гуьгъуьнин юкъуз сурариз
фин адет хьанва. Алай йисузни    Ма-
гьарамдхуьруьн сурариз гзаф инсан
атанвай. Гьарма вичин талукьдан су-
рал фена,  дуьа кIелна,  анал
экъечIнавай  векь кьал чухвана,  гъи-
лик галай  садакьадиз акъуднавай ши-
ринлухар пайна кIвалериз хъфизва.
Амма сурарай экъечIайла са гъил чуь-
хуьдай,  са стIал яд хъвадай мумкин-
вал авачир. Сурарин ва патав гвай сер-
гьятра булах авачирвиляй жемятдиз
четин жезвай.

И сефердани чпин пак буржи тама-
марна сурарай экъечIзавай халкьди
Пролетарский куьчедиз экъечIзавай
муькъуьн кьиле эцигнавай булахдикай
менфят къачузвай ва и  булах эцигна
аниз яд акъуднавай Къахриманов Ари-
фаз хийир дуьа ийизвай. Вич Магьа-
рамдхуьряй тир амма Москвада яша-
миш жезвай ва гьана кIвалахзавай
Арифа бубадин юрд тир муькъуьн кьи-
ле авай кIвалерин сала дерин къуй
эгъуьнна, насос эцигна куьчедал яд
акъудна.  Къенин юкъузни булахда яд
ава. Икьван йисара  садани тавур ихь-
тин суваб кIвалах авур Арифаз халкь-
ди еке хийир дуьа, алхишар ийизва.
Гзаф хуьрера сурарин кьилихъ була-
хар галай и еке хуьре ам садан
рикIелни атанач.  Пак буржияр чахъ
гзаф ава, эгера Ариф хьиз гьарма сад
абурув жавабдарвилелди эгечIайтIа
яшайишни къулайди жеда. Иниз килиг-
на чна вири агьалийрин тIварунихъай,
вичин такьатралди халкь патал ихьтин
важиблу кар кьилиз акъудай Ариф Ми-
замудиновичаз аферин ва чухсагъул
лугьузва.

               Пролетарский куьчедин
                                        агьалияр.

 


